
Shri Lakinidevi Stotram

శ్రీలాకినీదేవీస్తోత్రమ్ 

అథైకోనపఞ్చాశత్తమః  పటలః
ఆనన్దభైరవీ   ఉవాచ
షట్చక్రభేదనార్థాయ   సర్వసిద్ధసుసిద్ధయే   ।
వక్ష్యామి లాకినీదేవీస్తోత్రం  పరమదుర్లభమ్  ॥ ౪౯-౧॥
యత్పాఠాదతిసన్తోషం ప్రాప్నోతి  యతిరీశ్వర ।
తత్క్రియాసారసమ్పన్నం స్తవనం లాకినీప్రియమ్  ॥ ౪౯-౨॥
అస్య శ్రీలాకినీస్తోత్రస్య   మహావిష్ణుకహోడ -ఋషి-ర్గాయత్రీచ్ఛన్దో 
మహాసిద్ధిదమృత్యుఞ్జయమహారుద్ర   లాకినీ సరస్వతీదేవతా
మణిపూరభేదనే జపే వినియోగః ॥
ఓం బీజాక్షరమూర్తిమార్తి హరిణీమార్యాం జయాం బుద్ధిదాం

దీనానామపరాధకోటిహననీం సంజ్ఞామణిం  యోగినామ్ ।
త్వామాద్యామనురాగిణీం గుణగణామోదైకహేతుస్థలాం 

స్థిత్యన్తఃకృతకౌతుకీమవరదే   వన్దే ముదా లాకినీమ్ ॥ ౪౯-౩॥
హేరమ్బార్చనసిద్ధిదాద్వయగతా  కోటిప్రభా  భాస్కరా
సాకారా కిరణోజ్జ్వలా  సుఖమయీ వేదధ్వనిప్రాణినీ  ।
కోపాకోపితలక్షణా తరుతరాకల్పాశయాసంశయా
కృత్వైవం  వరవర్ణినీ  సమవతు శ్రీలాకినీ  కఙ్కినీ ॥ ౪౯-౪॥
కేయూరామలహారమాలశుభగా వీరాసనా స్థాయినీ
భార్యా రుద్రపతేః  ప్రవాలవిమలా  వక్త్రోత్పలస్రగ్ధరా    ।
మాతాయోగవతాం సతీ పరా పరపదా మాధ్వీరసాచ్ఛాదితా
త్వం మాం పాహి కృపామయీయమగతం మృత్యుఞ్జయే  శ్రీధరే  ॥ ౪౯-౫॥
ఆకాఙ్క్షీకులసఙ్ఖ్యకా   క్షయకరీ శత్రుప్రభాదేర్దయా  
భక్తానామతిదుఃఖహా శశిముఖీయోన్యాననా కాముకీ ।

1

కామస్థానమకామదోషశతకం  శీఘ్రం  త్వలక్షేమదా
జీవన్ముక్తిపదం విధేహి సమరే సర్గద్రుహస్య   ప్రియమ్  ॥ ౪౯-౬॥
త్వం పఞ్చాననపూజితా త్వమశితా త్వం బాలవిద్యాగతి-
స్త్వం సత్యం కవితాసు వాక్యకవితా త్వం కేవలానన్దదా  ।
త్వం లాక్షారుణరూపిణీ త్వమవరా త్వం లిఙ్గసంహారిణీ
త్వం సాక్షాదమృతప్రదా  త్వమజరా త్వం లాకినీ పాతు మామ్ ॥ ౪౯-౭॥
నానామఙ్గలధర్మరాజ్యజడితా  సంస్కారబోధాశ్రయా
లిఙ్గస్థాచలపుత్రికా    నవగృహే సఙ్కామయన్తీ శివా ।
మే లిఙ్గోపరి  రుద్రనాథ  విపథవ్యాభేదనం సఙ్గమం
శీఘ్రం  కారయ దేవి మోక్షతురికం కోటీవ చన్ద్రోజ్జ్వలా   ॥ ౪౯-౮॥
చన్ద్రాభాసకలాశ్రయా   శ్రయతి యా శబ్దచ్ఛటా యా సమా
మాయామోహభిదా దయా దయతియా కృష్ణక్రియా  మోహినీ ।
లక్ష్మీర్నీలకలేవరామలమణేః పూర్వం సదా రక్షతు
శ్రీవిద్యా  భయదాయినీ త్వమపి సా మే నాభిమూలోదయా ॥ ౪౯-౯॥
మాత్రా ముద్రామనననిలయా మాలినీ మన్త్రవిద్యా
విశ్వేశానీ శయనరహితా శీతవాతాతపస్థా ।
సత్యాసత్యా వచనభవగా గౌరి మాతా త్వమేవ
ప్రాణాన్  రక్ష ప్రథమకిరణామాశ్రయే   త్వామనన్తామ్ ॥ ౪౯-౧౦॥
సిద్ధాసిద్ధా  శశిరవికలా కేవలామ్భోజసంస్థా
స్థిత్యానన్దా  నయనస్వచలామ్భోజమధ్యప్రకాశా  ।
నిత్యం శ్రద్ధాగతిపథకరా   కర్త్రీ కామానహర్త్రీ
నాద్యస్తోత్రం  భజ భజ భజే త్వామనన్తాం స్వరూపే ॥ ౪౯-౧౧॥
పీతాపీతా పవనగమనా ధారణధ్యానయోగా
కాలాకాలా కలికులకలా నిష్కలా జ్ఞానరూపా  ।
కృష్ణానన్దా  మదనకుహరా కేకరా శఙ్కరీ వా ।
త్వం శ్రీధాత్రీ  ధవలకమలం నాభిమూలే ప్రవక్ష్యే  ॥ ౪౯-౧౨॥
శ్వేతా శ్వేతారుణశతకరా భావనాజ్ఞానసిద్ధిః 
ప్రీతాప్రీతా   పరమగహనా చారుణామాననాయాః ।
త్వం సా విద్యా విధిబుధవరా ధారణాజ్ఞానగమ్యా

రమ్యారమ్యా రమణనిరతా నీరదా పాతు నాభిమ్ ॥ ౪౯-౧౩॥
మన్దోద్బన్ధప్రియవధులతా    నీరవానావహన్త్రీ
క్షేత్రాక్షేత్రా  పరచరగతా భుక్తిముక్తిప్రకాశా  ।
కౌలాకౌలాజ్ఞాపితనయనా  గఞ్జనా  వాతముగ్ధా
ముగ్ధాముగ్ధామతిధనపతేర్నాభిసంస్థేఽవనాభిమ్    ॥ ౪౯-౧౪॥
హంసీ సింహాసనగతపదా చక్రవిద్యా  సుసూక్ష్మా
శ్రీవిద్యా  త్వం నవవిలచరా సున్దరీ  రక్తవర్ణా  ।
స్వర్ణామ్భోజోపరి  శుభమనా చక్రమధ్యే  ప్రతిష్ఠా
సర్వా వర్ణా పరిజనదయానాభిపద్మం చ రక్షా ॥ ౪౯-౧౫॥
బ్రహ్మానన్దా  నృపగణమహాపూజయా శోభితాఙ్గీ
శ్రీశ్రీవిద్యాసకలవిభవా   భావనీయా మహేన్ద్రైః  ।
సిద్ధస్థానే   మణిమయగృహేమూలసింహాసనస్థా
పద్మే చాష్టాన్వితయుగదలే  నాభిమూలేమమావ ॥ ౪౯-౧౬॥
యోగజ్ఞానం  ద్వివిధవిభవం వేదవిద్యాప్రకాశం
మే చాష్టాఙ్గం   సమవతు ముదా షోడశీ భైరవస్థా  ।
చన్ద్రోల్కా  త్వం భవభయహరా శోకతాపాపహన్త్రీ
నాభావబ్జే ఉదయతి సురో యస్తమీశే ప్రరక్ష  ॥ ౪౯-౧౭॥
సంశిష్టా త్వం విరత కరుణే శీతలే శీతశైలే
సాక్షాదన్యప్రచయవచనా  పార్వణా పర్వపూరా ।
విద్యుత్పూరం సమసుఖమయం పాహి పఞ్చాననాయా
త్వం సా దేవీ శుభమణిగృహే శీతలత్వం విధేహి ॥ ౪౯-౧౮॥
ఛన్దోగానాం  సకలవిషయచ్ఛేదినీ చార్ణమాతా
మాలా లాక్షారుణకిరణభా గోపపూజ్యా గిరీజ్యా ।
మాతస్త్వం మే స్వమణిభవనం పాహి సూక్ష్మా భవానీ ।
వానస్థానాశ్రయ   జయ కరాచాఙ్గిరా  చాన్నపూర్ణా ॥ ౪౯-౧౯॥
చన్ద్రోల్లాసాఽవయవసుఖదా   దీర్ఘకేశీ  విశాలా
త్వం మాతఙ్గీ జనని జగతాం బాలికా విప్రచణ్డా  ।
జ్యోత్స్నాజాలే ఉదయతి సదా రక్తభాషప్రభాసా
త్వం మే రుద్ర హరిహరతనుం నాభిమూలే ప్రరక్ష  ॥ ౪౯-౨౦॥

వాణీనామ్నా రచయతి వచః సున్దరీ  వర్ణనస్థా
స్థిత్యన్తస్థా   చలతనుధరా ధామసన్ధామరా  సా ।
బోధానన్దప్రకృతితనుభిర్వ్యాపినీ   జ్ఞానముగ్ధా
మాతస్త్వం మే మణిదలగృహం పాహి సర్వాఙ్గవిద్యే  ॥ ౪౯-౨౧॥
విద్యా చణ్డామలసితసృజా  చన్దనాలిప్తదేహా
విశ్వేశాని భగవతి శివే త్వం క్షయామోఘరూపా ।
జాయా శమ్భోర్జటిలశివగతా  మోక్షదా మానసంస్థా
చిత్తం శుభ్రం  కురు విషయఛేదనం ఛేదిని త్వమ్ ॥ ౪౯-౨౨॥
మణిమయకులగేహే కోటివిద్యుత్ప్రకాశేఽ-

భయవరమపి దేహి కోధవిద్యే మయి త్వమ్ ।
సకలసుఖవిభోగం పాలయ ప్రాణరూపం
చరణతలవిలగ్నం మామనాథం పరేశి ॥ ౪౯-౨౩॥
భువనగహనహేతోః కాయసర్గా వినాస్తే
విధిమఖసురనాథం మానుషాది త్రిసర్గమ్   ।
మమ మణికులపద్మే నిత్యరూపాభిధానం
జయతి ఖలు తదానీం స్తోత్రసారప్రకారమ్   ॥ ౪౯-౨౪॥
భవతు చరణపద్మే లాకినీ దేవకన్యే
విరచయ మనుశాస్త్రం  సిద్ధమన్త్రప్రకారమ్    ।
వహ వహ భవభావం త్రాహి  మాం చన్ద్రగేహే
కఠినహృదయనాశం శఙ్కరి త్వం కురుష్వ ॥ ౪౯-౨౫॥
కమలవనసమీపే వన్యమధ్యేఽతిగుహ్యే
విషయవిషయినాశం కౌలికే త్వం వికృత్య ।
భవనిజమణిపీఠే స్థాపయిత్వా  నిదానం
హర హరదయితే త్వం దోషషట్కం వివాదమ్ ॥ ౪౯-౨౬॥
ఘోరే సాన్ద్రాన్ధకారే   మమ నిజకులదృగ్దానకర్త్రి  ప్రసన్నే
వాఞ్ఛాకల్పద్రుమస్థా  త్వమిహ కుశలదా దాయభాగావిభాగా ।
త్వం కాలీ నన్దినీస్థా  నయకరుణఘటా మధ్యగా మాఘకా త్వం
భీమా భీత్యాపహన్త్రీ హరపదనయనో లాకినీ నాభిమావ ॥ ౪౯-౨౭॥
ఏతత్స్తోత్రం   పఠేద్ విద్వాన్యోగజ్ఞానీ  నిరాశ్రయః  ।

శ్రీలాకినీదేవీస్తోత్రమ్ 

మహాసుఖగతో వీరో విభవాయామృతాయ చ ॥ ౪౯-౨౮॥
భోగమోక్షౌ కరే తస్య చైహికే యోగిరాడ్ భవేత్ ।
పరేయాతి మహాదేవీ పాదపద్మే న సంశయః ॥ ౪౯-౨౯॥
ఐహికే చిరజీవిత్వం దదాతి కామదాయినీ ।
మణిపూరే స్థితో యాతి కులమార్గప్రసాదతః   ॥ ౪౯-౩౦॥
కులమార్గేణ  యత్స్థానం  లయం విశ్వేశ్వరీపదమ్ ।
తల్లయా  మణిపూరస్థా దేవతా పశ్యతి ధ్రువమ్  ॥ ౪౯-౩౧॥
పూజాన్తే ప్రపఠేత్  స్తోత్రం  భక్తిభావపరాయణః  ।
శీఘ్రమేవ  హియోగీ స్యాత్ కులమార్గప్రసాదతః   ॥ ౪౯-౩౨॥
ఇతి శ్రీరుద్రయామలే   ఉత్తరతన్త్రే లాకినీశస్తవనం నామ
ఏకోనపఞ్చాశత్తమః పటలః ॥ ౪౯॥
The numbers correspond to paTala and verse numbers from

Rudrayamala uttaratantra.

